
Аляксандр Лукашэнка 
традыцыйна звярнуўся 
да парламента і 
беларускага народа са 
сваім пасланнем. Пэўна, 
гэта быў самы кароткі  і 
самы супярэчлівы  ягоны 
выступ, які, на нашу 
думку, спарадзіў нямала 
пытанняў.
ПЫТАННЕ № 1: 

КАЛІ ГЭТА НЕ 
ДЭВАЛЬВАЦЫЯ, ТО ШТО?

Кіраўнік  дзяржавы 
прызнаўся,  што  асобныя 
члены  ўрада  прапаноўвалі 
правесці  дэвальвацыю.  Пры 
гэтым  ён  досыць  дэманс
тратыўна  звярнуўся  да  ця
перашняга  кіраўніка  Савета 
Міністраў  Міхаіла  Мяснікові
ча:  “Нам такі ўрад не патрэ-
бен”.  Намеснік  Мясніковіча, 
Сяргей  Румас,  у  той  жа  час 
заяўляе:  “Мы будзем праца-
ваць у адпаведнасці з нашым 
планам уніфікацыі курса. На 
мой погляд, гэты курс знаход-

зіцца ў дыяпазоне 3.800–4.100 
рублёў за долар, гэта адпавя-
дае сённяшняму стану нашай 
эканомікі”.

Міжбанкаўскі  курс  цяпер 
жа складае ўвогуле каля 5000 
рублёў  за  долар.  Прыблізна 
да  такой  жа  мяжы  наблізіўся 
і курс пры разліках за пакупкі 
на  рынках  краіны,  у  турыс
тычным сектары і г.д. Цэны не 
толькі на імпарт, але і на бела
рускія тавары растуць дастат
кова хутка. І будуць расці. Гэта 
ў сваім выступе прызнаў і сам 
Лукашэнка.

ПЫТАННЕ № 2: 

РАШЭННІ IV 
УСЕБЕЛАРУСКАГА СХОДУ 
ЎЖО ПЕРАГЛЯДАЮЦЦА?

Першая асоба краіны заяві
ла,  што  ў  Мінску  будзе  згорт
вацца  праграма  будаўніцтва 
дамоў. Дый не толькі ў сталіцы.

“Жаданне  дзяржавы  сэка
номіць  у  цяперашні,  мякка 
кажучы, няпросты час цалкам 
зразумела,  —  гаворыць  палі-
толаг Сяргей Нікалюк карэс
пандэнту “Тут і цяпер”. — Але 
мушу  нагадаць,  што  зусім  ня
даўна дэлегаты IV Усебеларус
кага  сходу  прынялі  рашэнне 
павялічыць аб’ёмы жыллёвага 
будаўніцтва  ў  краіне  на  пра
цягу  пяцігодкі  ў  1,6  разу.  Дык 
што,  мы  можам  развітацца 
з  гэтымі  планамі?  І  рашэнні 
такога  “прадстаўнічага”  і  “аў
тарытэтнага”  органа,  як  Усе
беларускі сход, асаблівай каш
тоўнасці  не  ўяўляюць?  І  чаму 
адкрыта  не  заявіць,  што  мы 
будзем  адмаўляцца  ад  нека
торых  планаў,  якія  прымаліся 
гэтым сходам? 

ТОЛЬКІ
НЕ ЧАПАЙЦЕ!

АДМЕНЕНЫЯ
КАНЦЭРТЫ

ПРАД- 
ПРЫМАЛЬНІЦКАЕ
ШЧАСЦЕ

СТАР. 5

У  МІНСКУ  З’ЯВІЦЦА 
СВОЙ  МУЗЕЙНЫ  

КВАРТАЛ
Міністэрства культуры 

плануе на працягу 2011–
2017 гадоў стварыць му-
зейны квартал на базе На-
цыянальнага мастацкага 
музея па перыметры вуліц 
Кірава, Леніна і Маркса ў 
Мінску. Музейныя кварта-
лы створаны ў Расіі, Аўст-
рыі і Германіі.

Канцэпцыя  стварэння 
падтрымана  кіраўніцтвам 
краіны. Стварэнне музейнага 
квартала будзе рэалізавана ў 
два этапы: першы — праекта
ванне,  другі  —  будаўніцтва, 
рэстаўрацыя  і  прыстасаван
не  існуючых  будынкаў  пад 
музейныя памяшканні.

На  першым  этапе  ў  2011–
2015 гг.  прадугледжана  пра
ектаванне  дэпазітарыя  і  рэс
таўрацыйнага  цэнтра  па  вул. 
Кірава, 25, злучаных з будын
камі па вул. Кірава, 25 і Леніна, 
20 і 22 з прыбудовай да галоў
нага  корпуса  з  комплексам 
дапаможных памяшканняў.

Другі  пускавы  комплекс 
прадугледжвае  злучэнне  га
лоўнага  будынка  музея  па 
вул.  Леніна,  20  з  адміністра
цыйным  корпусам  па  вул. 
Леніна, 22, а таксама стварэн
не скульптурнага дворыка.

У  трэці  пускавы  комп
лекс  уключана  рэстаўрацыя 
і  прыстасаванне  ў  сучасных 
музейных тэхналогіях галоў
нага корпуса па вул. Леніна, 
20 і экспазіцыйнай прыбудо
вы да будынка.

На  другім  этапе  ў  2012–
2017 гг. плануецца стварэнне 
прыбудовы да галоўнага кор
пуса  (надбудова  мансарды 
для  экспазіцыі  сучаснага  бе
ларускага мастацтва), а такса
ма прыстасаванне і рэстаўра
цыя будынка па вул. Маркса, 
24  пад  экспазіцыю  беларус
кага  народнага  мастацтва, 
кафэ і сувенірныя крамы.

 БЕЛТА

 ПАДЗЕЯ

ВАКОЛ
“ЧОРНАГА  

СПІСА”

СТАР. 6 

Заканчэнне  на  стар. 3

БЕЛАРУСКАЯ ГАЗЕТА

КОСТКА Ў ГОРЛЕ

“Шчырай  удзячнасці  заслугоўвае  беларускі  народ,  канс
труктыўна настроеныя грамадскія арганізацыі і нашы праваа
хоўныя органы за тое, што не дапусцілі разбурэння дзяржавы, 
далі дастойны адпор авантурыстам ад палітыкі  і пагромшчы
кам. Як умелі, так і далі, але сумленна і адкрыта.

…Не атрымаецца зламаць краіну. Любую пятую, дваццаць 
пятую калону мы знішчым. На гэта ў нас ёсць дастаткова рэ
сурсаў. І тут няма нічога агульнага з тым, што дыктатар хоча 
зламаць  грамадства.  Нічога  падобнага.  Толькі  Канстытуцыя, 
канстытуцыйныя  абавязкі  прэзідэнта.  І  я  будуць  дзейнічаць 
у адпаведнасці з Канстытуцыяй, калі ў  імя гэтага мне давяд
зецца пакласці жыццё. Шкурнай пазіцыі ў прэзідэнта няма.  І 
ніколі не будзе».

(З ПАСЛАННЯ А. ЛУКАШЭНКІ  
НАЦЫЯНАЛЬНАМУ СХОДУ І БЕЛАРУСКАМУ НАРОДУ)

 СКАЗАНА! 

А  долар  усё  даражэй…

ЛЕАНІД ЗЛОТНІКАЎ, ЭКАНАМІСТ: 

“АБНАЎЛЯЙЦЕ ЎСЁ, ШТО МОЖНА АБНАВІЦЬ”.
— Добра, калі ў чалавека мільён ці два долараў. Такія людзі 

знойдуць,  куды  ўкласці  свае  грошы.  Для  гэтага  ёсць  акцыі,  ак
тывы. 

А калі грошай менш, дык і праблем менш. А звычайнаму ча
лавеку, у якога ёсць накапленні, лепш за ўсё ўкладваць у неру
хомасць: дача, зямля, новая кватэра. Тыя ж, у каго накапленні ў 
беларускіх рублях, могуць памяняць гардэроб ці мэблю. Але бе
ларускія рублі трэба было паспець канвертаваць у свой час. Він
шую ўсіх, хто паспеў гэта зрабіць. А тыя, хто не паспеў, яшчэ мо
гуць купіць у краме заручальныя пярсцёнкі. Але, на жаль, частка 
грошай ужо незваротна страчана, бо ідзе дэвальвацыя. У ідэале 
ж лепш не капіць ні долары, ні еўра, бо пакупніцкая здольнасць 
іх падае. Таму абнаўляйце ўсё, што можна абнавіць — ад мэблі 
да аўтамабіля. Грошы трэба траціць.

ІРЫНА ЛІТВІНАВА, ПРАДПРЫМАЛЬНІЦА (БЯРОЗА): 

“ТОЛЬКІ НЕ Ў ЦУКАР З МАКАРОННЫМІ ВЫРАБАМІ”.
— Толькі не ў цукар з макароннымі вырабамі, бо трэба ж буд

зе потым усё гэта зжэрці. Добра, калі ёсць нейкая сума, якую вы 
планавалі патраціць у любым выпадку. А яшчэ лепей, калі ёсць 
рэчы, якія вы планавалі ўсё роўна набыць, і іх можна купіць за 
беларускія  рублі.  Дык  дзейнічайце!  Піяніна  “Беларусь”,  праль
ная машына “Атлант”, аўтамабіль “Саманд”…

Навошта  купляць  золата,  не  ведаю.  Каб  абвесіцца  ім  і  ісці 
праз  румынскую  мяжу?  Золата  менш  ліквіднае,  чым  валюта. 
Хаця ў доўгатэрміновым плане яму нічога не зробіцца. Але, каб 
не парыцца, лепш купіць сабе добрую кнігу ці бутэльку. Зараз 
жа вясна! З  грашыма трэба развітвацца весела. Жыццё адразу 
стане лепшым. Калі немагчыма купіць локшыну пра запас, дык 
хаця б напіцеся пра запас! Кошты ў рэстаранах не выраслі.

ВЕРА ЗЛОТНІКАВА, НАСТАЎНІЦА (ГОМЕЛЬ): 

“ЛЕПШ БАЛЯВАЦЬ, ЧЫМ КАНЮЧЫЦЬ ПРА ГОРКУЮ 
ДОЛЮ”.

— Асабіста я наладзіла сабе свята: зняла з дэпазіту свае не
вялікія  зберажэнні  і  вырашыла  не  замарочвацца  на  валютных 
чэргах. Купіла пару сукенак, туфлі і хаджу з сяброўкамі па рэс
таранах. Там цэны пакуль што, дзякуй Богу, не змяніліся. Таму 

ўсім раю сустракаць чарговы крызіс весела, павеснавому. Калі 
ўжо прыйшла чума, дык наладжвайце баляванне. Усё лепш, чым 
канючыць пра горкую долю.
ЗМІЦЕР ЛУПАЧ, ЖУРНАЛІСТ (ГЛЫБОКАЕ): 

“СЯЛЯНЕ ЎКЛАДВАЮЦЬ У БУЛЬБУ І ЖЫВЁЛУ”.
— Мае знаёмыя сяляне, хто не паспеў купіць валюту, укладваю

ць свае грошы ў жывёлу, у бульбу. Валюту ўжо купіць амаль немаг
чыма. Некаторыя рэдкія людзі прыкупілі долары, але такіх не дужа 
многа. Адзін сусед купіў карову, авечак. Аднак асноўная маса тых, 
хто мае магчымасць накрасці камбікармоў, гадуе свіней, каб потым 
“канвертаваць” іх у аўтамабіль (яшчэ нядаўна з кабана атрымліва
лася трыста долараў). Адны знаёмыя зарэзалі адразу трох кабаноў 
і за раз займелі тысячу (валюту ім удалося купіць у Полацку). Не
каторым пашчасціла ўзяць спажывецкія крэдыты, пасля чаго пра
ехаліся па памежных пераходах, дзе яшчэ магчыма было набыць 
валюту, бо людзі мянялі. Але і гэтая “крамка” прыкрылася.

АЛЕНА, СТУДЭНТКА (МАЗЫР): 

“БЕЛАРУСКІЯ ГРОШЫ ПАТРАЧУ НА БЕЛАРУСКІЯ ДАРОГІ”.
— Пакуль не ўзляцелі цэны на чыгунку, я вырашыла праехац

ца гэтым летам па Беларусі. Не ўдасца паехаць на мора сёлета, 
ну  і няхай! Мы ж зусім не ведаем сваёй краіны, а тут такая цу
доўная  магчымасць  з  ёй  пазнаёміцца.  Таму  ўсім  раю  не  ныць, 
а ехаць на Браславы, у Мір, на Палессе. Усё, што ні робіцца, усё 
да лепшага.

ЯРАСЛАЎ РАМАНЧУК, ЭКАНАМІСТ: 

“ТРЭБА  ЎКЛАДВАЦЬ  АЛЬБО  Ў  МЕТАЛЫ,  АЛЬБО  Ў  ДЗЯЦЕЙ”.
— Калі чалавек рэальна хоча захаваць грошы, а не інвестава

ць іх, то найлепшае, што сёння можна зрабіць, гэта набыць зола
та, плаціну ці срэбра — тры металы, якія, безумоўна, з’яўляюцца 
каштоўнымі.  Можна  было  б,  калі  чалавек  ведае,  як  працаваць 
на фондавым рынку, укладваць у каштоўныя паперы. Але звы
чайнаму чалавеку гэта занадта складана. Таму, калі ёсць патрэба 
інвеставаць у сваю старасць, лепш набываць каштоўныя металы 
ці інвеставаць у сваіх дзяцей. Мае сэнс укладваць у адукацыю, у 
здаровы адпачынак. Вось такія рэчы — кніжкі, веды, гурткі. Каб 
як мага больш разнастаіць жыццё дзіцяці.

БЕЛАРУСЫ КІНУЛІСЯ ЎКЛАДВАЦЬ РУБЛІ Ў ТАВАРЫ
У параўнанні з мінулым годам пачатак гэтага азнаме-

наваўся больш чым 20-працэнтным ростам рознічнага 
тавараабароту. Пазбавіўшыся магчымасці канвертаваць 
рублі, людзі пачалі актыўна ўкладваць іх у тавары.

Беларусы  сталі  купляць  вопратку  (рост  тавараабароту  на 
21,1%),  трыкатажныя  вырабы  (на  25.5%),  абутак  (на  24,3%), 
будаўнічыя  матэрыялы  (на  48,4%),  халадзільнікі  і  лядоўні  (на 
38,7%), паведамляе Белстат.

У  I квартале 2011 года насельніцтву прададзена харчовых 
прадуктаў, напіткаў і тытунёвых вырабаў на 9092,5 млрд руб
лёў, што складае адпаведна 118,4% і 124,7% да ўзроўню I квар
тала 2010 года.

Рознічны тавараабарот гандлю ў I квартале 2011 года склаў 
13240,7 млрд рублёў і павялічыўся ў параўнанні з I кварталам 
2010 года ў супастаўных цэнах на 24,9%.

 АФІЦЫЙНА

А ВЫ ЎКЛАДВАЕЦЕ СВАЕ 
ГРОШЫ Ў ТАВАРЫ?

Золата нядаўна прыпынілі прадаваць за рублі

А  так  атрымліваецца,  як 
з  рашэннямі  з’ездаў  КПСС:  у 
прыватнасці, на адным з’ездзе 
прымалася  рашэнне,  што  ў 
такім  і  такім  годзе  людзі  бу
дуць  жыць  пры  камунізме; 
прыходзіў той год, а ўжо ніхто 
і не ўзгадваў пра ранейшае ра
шэнне і той камунізм”.

ПЫТАННЕ № 3: 

ДЫК ХТО БОЛЬШ 
ВІНАВАТЫ Ў ВЫБУХУ — 
УЛАДЫ ЦІ АПАЗІЦЫЯ?

Аляксандр  Лукашэнка  ўс
памінае  прэзідэнцкія  выбары, 
спісы  невыязных,  санкцыі,  ва
лютны ажыятаж, скокі на касцях 
падчас  тэракта.  Пры  гэтым  ён 
гаворыць, што “ўсё гэта — звё
ны  аднаго  ланцуга”.  Пасля  вы
буху, па меркаванні Лукашэнкі, 
“апазіцыянеры прыціснулі хвас
ты цягам сутак, калі іх папрасілі 
даць  факты.  Але  мы  самі  ства
рылі гэтую абстаноўку”.

І тут жа заяўляе: “Мы павін
ны  вінаваціць  толькі  сябе, 
інакш  гэта  зноў  паўторыцца. 
Мы  павінны  патрабаваць 
толькі з сябе”. Значыць, улада 
вінаваціць  сама  сябе…  Разам 
з тым Лукашэнка прызнаецца, 
што  пакуль  нейкага  палітыч
нага  ці  крымінальнага  следу 
тэракта не прасочваецца.

ПЫТАННЕ № 4: 

МЫ ІДЗЁМ У ЕЎРОПУ ЦІ 
АДДАЛЯЕМСЯ АД ЯЕ?

Вельмі шмат увагі было ўд
зелена  стасункам  з  Еўропай. 
“Яны  (еўрапейцы  —  В.А.)  нас 
б’юць  не  за  выбары,  а  за  тое, 
што  я  разагнаў  тых,  хто  біў 
дом  урада.  Мы  ж  іх  не  кала
цілі,  газ  не  ўжывалі,  —  толькі 
гумавыя  кулі.  Нічога  не  за
станецца  ад  тых,  хто  хоча  на
хіліць  Беларусь.  Еўрапейцы 
самі  прызнаюць  няздатнасць 
сваёй палітыкі”.

І  побач:  “У  беларуска

еўрапейскіх  адносінах  узяты 
таймаўт,  але  я  думаю,  што 
ён  доўга  не  працягнецца.  Мы 
шмат  нагаварылі  адно  адна
му”.  Дык  каштоўнасці  Еўропы 
(маральныя  і  матэрыяльныя) 
прывабныя  ці  непрымальныя 
для нас?

ПЫТАННЕ № 5: 

РАЎНЯЦЦА НА  
ЦЯПЕРАШНІ БРСМ  
УЖО НЕ ТРЭБА?

Лукашэнка  прызнаўся, 
што сярод затрыманых знай

шоўся адзін член Беларуска
га  рэспубліканскага  саюза 
моладзі  (БРСМ)  —  правоб
раза  колішняга  камсамола. 
І пры гэтым кіраўнік дзяржа
вы  сказаў,  што,  маўляў,  не 
трэба  гвалтам  цягнуць  у  гэ
тую  арганізацыю  маладых 
людзей. 

Зусім  нядаўна  высокія 
службовыя  асобы  краіны  на
зывалі БРСМ не інакш, як гона
рам і будучыняй нацыі…

ЗНАКАВЫЯ СЛОВЫ
“Нас  хочуць  прымусіць 

быць  такімі,  як  усе  навокал, 
як яны, у рэшце рэшт. Мы  ім 
сёння  як  костка  ў  горле  — 
гэта відавочна. …ім хочацца, 
каб  ва  ўладзе  быў  раздрай, 
а  вяршыня  мар  —  каб  у  гэ
тай  Авальнай  зале  праход
зілі  бойкі  з  мардабоем.  І  пад 
гэта падвялі аснову, у цэлым 
правільную:  трэба  галіны 
ўлады збалансаваць, каб яны 
ўраўнаважвалі  адна  адну  і 
каб  у  гэтай  бойцы  не  было 
пераможцаў.  Вось  тады  гэта 
сапраўдная  дэмакратыя,  з 
пункта гледжання палітычна
га працэсу”.

Трэба  нагадаць,  што  да 
свайго  прэзідэнцтва  ў  1994 
годзе  Аляксандр  Лукашэнка 
быў  дэпутатам  парламента  і 
пры гэтым — самым натураль
ным  апазіцыянерам,  які  меў 
усе  магчымасці  выступаць 
з  рэзкай  крытыкай  дзеючай 
улады, што ўспрымалася абса
лютна  адэкватна  і  дэмакра
тычна…

ВІКТАР АЛЯШКЕВІЧ

Пасля нядоўгага знікнення 
з крам на сталічныя палі-
цы вярнуліся цукар і алей. 
Прычым “салодкае харча-
ванне” не падаражэла, але 
набыло новую фасоўку — 
папяровыя мяшкі па тры кіло. 
Алей узняўся ў цане і памен-
шыў у памерах — побач з 
літровымі ёмістасцямі на 
паліцах стаяць бутэлькі па 
0,8—0,92 літра.

Зразумела, што павышэнне 

цэн на гэтым не спыніцца. Ган
дляры раяць набываць цукар, 
цана  на  які  ўсё  роўна  кожны 
год падрастае на пачатку ягад
нага  сезона  на  некалькі  со
цень рублёў, і гэты год, пэўна, 
не стане выключэннем.

Зараз у крамах можна знай
сці  самыя  розныя  фасоўкі:  ад 
кілаграма  і новага пакунку па 
тры кіло да 5, 10 і 50кілагра
мовых мяшкоў.

Як  расказала  прадавец  ад
ной  з  дзяржаўных  крам,  што 
знаходзіцца  ў  мікрараёне  з 
колькасцю  насельнцітва  каля 

трох тысяч чалавек,  “у суботу 
(9 красавіка) з гадзіны да пяці 
вечара  тут  раскупілі  4  тоны 
цукру, і пару дзён яго сапраў
ды не было”.

У суседняй прыватнай кра
ме  цукровыя  справы  выра
шаліся  дазволам  продажу  па 
два кіло ў адны рукі. “Каб усім 
у гарбату хапіла,” — тлумачылі 
прадаўшчыцы.

Алей  таксама  раюць  набы
ваць,  бо,  па  чутках,  яго  кошт 
можа  дасягнуць  10—14  тысяч 
рублёў. “Танны” беларускі алей 
(крыху  больш  за  сем  тысяч  за 

бутэльку) разбіраюць умомант. 
Іншыя  бутэлькі  разыходзяцца 
ў залежнасці ад цаны. 

ІРЫНА СІНІЦА

ЦУКАР – ПА 50 КІЛО,  
АЛЕЙ – ПА 0,8–0,92 ЛІТРА

КОСТКА Ў ГОРЛЕ
Заканчэнне. 

Пачатак  на  стар. 1

БРСМ  праглядзеў  такога  «кадра»...

Мяхі цукру і па 50 кг раскуп-
ляюць!

Парадоксы жыцця

Сярод шматлікіх камен-
татараў сітуацыі вакол 
тэракта ў мінскім метро 
ўвагу прыцягваюць 
ветэраны расійскіх спец-
службаў. Здаецца, яны не 
надта вераць афіцыйнай 
версіі пра “токараў-экс-
трэмістаў”.

“ДАСТАТКОВА ГРАМАТНА  
І  ЎЗВАЖАНА”

Так,  віцэпрэзідэнт  міжна-
роднай асацыяцыі ветэра-
наў падраздзялення анты-
тэрору “Альфа” Аляксей 
Філатаў  заявіў  РІА  “Навіны”, 
што  тэракт  у  Мінску  быў  пра
ведзены “дастаткова граматна 
і ўзважана”, з выкарыстаннем 
якаснай  выбухоўкі.  Наўрад  ці 
звычайныя  рабацягі  з  Віцебс
ка былі здольны арганізаваць 
яго ўласнымі сіламі.

— Я дагэтуль не ўпэўнены, 
і  гэтая  няўпэўненасць  расце 
(пасля таго, як мы атрымліва
ем  розныя  блытаныя  камен
тары  ад  службаў  бяспекі  Бе
ларусі), што будзе знойдзены 

замоўца, 
—  адзна
чыў  Філа
таў.

На  ягоную 
думку,  захоўваец
ца  пагроза  таго,  што 
тэракты ў Беларусі адбу
дуцца зноў. Аб гэтым, па
водле  Філатава,  сведчаць 
і  беспрэцэдэнтныя  захады  па 
бяспецы, якія ажыццяўляюцца 
дагэтуль.  “Даглядаюцца  людзі 
не толькі пры ўваходзе ў мет
ро, але і пры ўездзе і выездзе 
з  Мінска  ды  іншых  гарадоў,  і 
наогул у Рэспубліку Беларусь. 
Значыць,  у  структур  бяспе
кі  ёсць  нейкая  інфармацыя, 
якую, відаць, яны ўтойваюць”, 
— кажа ветэран “Альфы”.

Філатаў  разважае  ў  па
радыгме,  характэрнай  для 
расійскіх  спецслужбаў.  Апош

нім  звы
ч а й н а 

даводзіцца 
сутыкацца  з 

тэрактамі,  ад
казнасць  за  якія 

ўскладаецца  на  ліда
раў  каўказскіх  баевікоў. 

Адпаведна  Філатаў  лічы
ць, што і ў Беларусі нехта за

мовіў “пахавальны марш” для 
мінскай падземкі.

Што тычыцца “беспрэцэдэ
нтных захадаў па бяспецы”, то 
яны,  магчыма,  маюць  значна 
больш  простае  тлумачэнне: 
пасля  выбуху  праваахоўным 
органам  карціць  прадэманс
траваць  грамадству  сваю 
бурную дзейнасць, у тым ліку 
праз  стварэнне  “карцінкі”  з 
доглядамі ў метро ды інш.

Самае цікавае ў каментары 
Філатава  тое,  што,  нават  не 

зважаючы  на  карпаратыўную 
салідарнасць,  ён  дэфакта 
ставіць пад сумненне афіцый
ную  версію  беларускага  боку, 
згодна  з  якой  тэракт  у  метро 
ляжыць  на  сумленні  токара, 
які  неадэкватна  высока  ацэ
ньваў сябе і праз гэта збіраўся 
забіць шмат людзей, у тым ліку 
сваіх сяброў.

НАС ЗНОЎ СПРАБУЮЦЬ 
“НАХІЛІЦЬ”

Скепсіс  расійскага  ветэра
на падзяляе шмат хто і ў Бела
русі. З улікам таго, што затры
маным (якім сёння менш за 25 
год) ужо інкрымінуюцца такса
ма выбухі ў 2005  і 2008 гадах, 
атрымліваецца,  што  сваю  тэ
рарыстычную  дзейнасць  яны 
пачалі  на  мяжы  паўналецця  і 
амаль  6  гадоў  заставаліся  не
дасягальнымі для МУС, КДБ ды 
іншых  спецслужбаў,  а  потым 
раптам у адзін дзень нарабілі 
безліч дурных памылак  і былі 
імгненна арыштаваны.

Падазрэнні  выклікае  і  тое, 
што  ўлады  пачалі  выкарыс
тоўваць  тэракт  у  палітычных 
мэтах.  З  аднаго  боку,  ёсць 
канкрэтныя  затрыманыя,  да 
якіх  павінны  былі  б  і  адраса
вацца  ўсе  прэтэнзіі.  Аднак 
замест  гэтага  да  справы  аб 
выбуху  спрабуюць  нейкім 
чынам  прывязаць  апазіцыю. 
Больш  за  тое,  сам  Аляксандр 
Лукашэнка  аб’яднаў  у  адзін 
ланцуг такія падзеі, як пасля
выбарныя  пратэсты,  валют
ны  крызіс,  цукроваалейны 
ажыятаж і тэракт у падземцы. 
Маўляў,  нас  зноў  спрабуюць 
“нахіліць”.

Але ні апазіцыя, ні тэрарыс
ты не ў стане ўплываць на ва
лютны ды харчовы рынкі краі
ны.  Дык  навошта  валіць  усё  ў 
адну кучу?

ВАЛЯНЦІН СЫЧ

ГЛЕБА ДЛЯ СУМНЕННЯЎ

Афіцыйны курс валюты, паводле Нацбан-
ка, складае Br 3055 за $ 1. Такім чынам, 
разліковы курс ад турыстычных кам-
паній на 63,7% перавышае афіцыйныя 
лічбы.

Але з чацвярга ўсе разлікі ажыццяўля
юцца менавіта паводле гэтага курса. Пер
шай пра змены паведаміла адна з самых 
буйных  турыстычных  кампаній  —  “Tez 
Tour”. У Беларусі з ёй працуюць некалькі 
турфірм.

Змены  ў  коштах  пачаліся  з  дэфіцыту 

на  валютным  рынку.  Спачатку  кампаніі 
ажыццяўлялі  ўсе  разлікі  па  афіцыйным 
курсе  Нацбанка  плюс  10%  ад  кошту  — 
так  яны  страхавалі  свае  эканамічныя 
рызыкі.  Пасля  шэраг  тураператараў 
увогуле  адмовіліся  прымаць  аплату  ў 
беларускіх  рублях,  бо  ў  такім  выпадку 
зрываліся  дамовы  з  замежнымі  парт
нёрамі.  І  вось  сёння  —  заява  пра  ўста
ляванне  ўласнага  турыстычнага  разлі
ковага курса.

Па  меркаванні  турыстычнага  агля
дальніка  Ліліі  Кобзік,  такога  рашэння 

варта  было  чакаць.  “Турыстычныя  кам
паніі сёння цярпяць вялікія страты. І, каб 
хоць  неяк  кампенсаваць  іх  і  стабілізава
ць сваю дзейнасць,  ідуць на такія, скажу 
шчыра,  непапулярныя  крокі.  Відавочна, 
што  знізіцца  попыт  на  пуцёўкі  па  такім 
курсе  —  заробак  беларускія  турысты  ў 
асноўным атрымліваюць у нацыянальнай 
валюце”, — кажа эксперт.

Тым  часам  курс  ад  беларускага  мана
паліста на авіяперавозкі  “Белавія” такса
ма павялічваецца з кожным днём.

BELARUSPARTISAN.ORG 

У ТУРАПЕРАТАРАЎ СВОЙ КУРС — BYR5000 ЗА $1

Выслухваючы мер-
каванне віцэ-прэзідэнта 
міжнароднай асацыяцыі 
ветэранаў падраздзялен-
ня антытэрору “Альфа”, 
расіяніна Аляксея Філата-
ва, не можам не ўспомніць 
наш матэрыял “Выбухо-
вая праўда”, у якім не раз 
гучалі версіі-меркаванні 
аб магчымым расійскім 
следзе ў апошніх трагіч-
ных падзеях. 

 ДАРЭЧЫ

Расійская ФСБ 
ведае пра тэракт у 

Беларусі больш, чым яе 
беларускія калегі? 

ЛЕПШ НАРМАЛЬНЫЯ 
УМОВЫ ДЛЯ ПРАЦЫ

“Грошы,  выдаткаваныя  на 
правядзенне  конкурсу,  даволі 
невялікія,  і  нейкай  значнай 
ролі ў рэжыме агульнай экано
міі  адыграць  не  могуць,  —  га
ворыць  намеснік старшыні 
Аб’яднанай грамадзянскай 
партыі бізнесмен Леў Мар-
голін.  —  Але  замест  таго,  каб 
праводзіць конкурсы, лепш бы 
стваралі  нармальныя  ўмовы 
для  працы  прадпрымальнікаў. 
Гэтыя  конкурсы  вельмі  нагад
ваюць сацыялістычныя спабор
ніцтвы савецкіх часоў. Здаецца, 
і людзі занятыя, і паперы нейкія 
запаўняюцца,  а  насамрэч  гэта 
не  дае  ніякага  выніку.  Спабор
ніцтвы  адбываюцца,  а  краіна 
спаўзае  ў  бездань.  Конкурс  на 
лепшага прадпрымальніка пра
водзіцца,  а  прадпрымальнікаў 
становіцца  ўсё  менш,  і  ўмовы 
для  іх  працы  ўсё  складаней  і 
складаней…”.

Старшыня рэспублі-
канскага грамадскага 
аб’яднання "Перспектыва" 
Анатоль Шумчанка  перака
наны,  што  конкурс  “Лепшы 
прадпрымальнік”  —  патрэб
ны і карысны.

“Толькі  вось  перавагу 
дзяржава  аддае  прадстаўні
кам буйнога бізнесу, — выказ
вае  свае  думкі  Шумчанка.  — 
Таму  я  гэты  конкурс  падзяліў 
бы  яшчэ  на  больш  дробныя 

намінацыі:  леп
шы  прадпры
мальнік у малом 
бізнесе,  сярэд
нім,  буйным. 
Але  наколькі  я 
разумею, нашай 
дзяржаве  малы  бізнес  сёння 
фактычна не патрэбен.

Што  тычыцца  нейкіх  бо
нусаў,  які  дае  гэты  конкурс, 
то  ад  праверак,  штрафаў  і 
банкруцтва  дыплом  лепшага 
прадпрымальніка  нікога  не 
ўратуе. Нейкіх прэрагатыў для 
лепшых  прадпрымальнікаў 
дзяржава  таксама  не  стварае 
—  конкурс  і  конкурс.  Разуме
еце,  у  чым  яшчэ  справа:  калі 
мы  вызначаем  лепшы  рэгіён 
па  вядзенні  бізнесу  (па  ацэн
цы  дзейнасці  індывідуальных 
прадпрымальнікаў  Беларусі), 
то  праводзім  анкетаванне, 
апытанні.  А  на  якіх  крытэры
ях грунтуецца гэты конкурс, я 
дакладна  не  ведаю.  І  ўвогуле, 
як  можна  выбраць  лепшых 
прадпрымальнікаў  з  235  ты
сяч  індывідуальных прадпры
мальнікаў  і  80  тысяч  прыват
ных прадпрыемстваў? Гэта ўсё 
вельмі ўмоўна. Мне падаецца, 
што гэты конкурс праводзіцца 
больш у прапагандысцкіх і ідэ
алагічных мэтах”.

УЛАСНЫ ВОПЫТ
Калісьці  Сяргей Скрабец 

таксама атрымаў дыплом леп
шага  прадпрымальніка.  Тады 

ён  яшчэ    быў  проста  вельмі 
паспяховым бізнесменам.

—  Маё  жыццё  пасля  гэ
тага  конкурсу  не  змянілася, 
—  узгадвае  Сяргей  Скрабец. 
—  Змянілася  яно  толькі  пас
ля  таго,  як  я  пачаў  займацца 
палітыкай.  Да  гэтага  часу  ў 
мяне  быў  і  фірменны  магазін, 
і дазвол на будаўніцтва гіпер
маркета, і на банк мы павінны 
былі  восьвось  ліцэнзію  ат
рымаць.  А  потым  я  нечакана 
стаў  дэпутатам,  і  бізнес  пачаў 
паціху развальвацца. Ну, а калі 
стаў кандыдатам у прэзідэнты, 
то  канчаткова  зраўнавалі  ўсё. 
Але  справа  мая  развівала
ся  даволі  паспяхова  і  хутка. 
Першы  раз  мы  сутыкнуліся  з 
уладай тады, калі “Камунарка” 
захацела  ўвайсці  ў  склад  кан
цэрна  “Бабаеўскі”.  Але  ў  Бе
ларусі  было  такое  лобі,  якое 
выступала супраць расійскага 
капіталу ў нашай краіне. Ну, і з 
гэтага  моманту,  можна  сказа
ць, у маім жыцці пачаліся неп
рыемнасці. 

ТЭНДЭНЦЫІ ЧАСУ
Апошнія  даследаванні  за

рэгістраванага ў Вільнюсе Не
залежнага  інстытута сацыяль
наэканамічных  і  палітычных 
даследаванняў  сведчаць:  на 
Беларусі стала больш тых, хто 
жадае  сваім  дзецям  заняцца 
прыватным бізнесам.

Як  адзначаюць  эксперты 
НІСЭПД,  з  чэрвеня  2008  года 
доля  людзей,  якія  жадаюць 
сваім  дзецям  такога  шчасця, 
павялічылася  на  21.2  пункта. 
Праўда, часавы разрыў паміж 
вынікамі,  адлюстраванымі  ў 
табліцы, склаў тры гады.

“Прычым  гэта  былі  тры 
гады  актыўнай  рыторыкі  пра 
неабходнасць  лібералізацыі 
эканомікі,  —  падкрэсліваюць 
эксперты  НІСЭПД.  —  За  гэты 
час улада, прынамсі, на ўзроўні 
публічных  дэкларацый,  змяні
ла  сваё  стаўленне  да  прыват
нага  прадпрымальніцтва.  Не 
варта  забываць,  што  3  лютага 
А.Лукашэнка  падпісаў  Указ  № 
43  пра  абвяшчэнне  2011  года 
Годам прадпрымальнасці.

МАРЫНА МІТ

СМАК ПРАДПРЫМАЛЬНІЦКАГА 
ШЧАСЦЯ На рэспубліканскі 

конкурс «Лепшы прад-
прымальнік 2010 года» з 
дзяржаўнага бюджэту вы-
дзелена 80 мільёнаў бела-
рускіх рублёў. З іх больш 
за 26 мільёнаў пойдзе на 
арганізацыю і правядзен-
не канцэртнай часткі цы-
рымоніі ўзнагароджання, 
больш за 3 — на правяд-
зенне рэкламнай кам-
паніі, каля 4 — на набыццё 
кветак і 500 тысяч — на 
выраб дыпломаў.

 АФІЦЫЙНА

2009 ГОД
У 2009 годзе ўпершыню за ўсе гады існавання конкурсу пад

час урачыстай цырымоніі не ладзілі канцэрт для пераможцаў. 
Дырэктар  дэпартамента  па  прадпрымальніцтве  Міністэрства 
эканомікі  Аляксандр  Ліхачэўскі  паведаміў  журналістам,  што 
“выдаткі на правядзенне рэспубліканскага конкурсу скароча
ны ўтрая  і склалі каля 20 млн рублёў”. Гэта, растлумачыў чы
ноўнік, звязана са складаным фінансавым становішчам у краі
не і неабходнасцю цвёрдай эканоміі бюджэтных сродкаў. 
2007 ГОД

Аргкамітэт  конкурсу  прыняў  рашэнне  не  называць  пера
можцаў  адразу  ў  чатырох  намінацыях.  Апроч  харчовай  пра
мысловасці, не знайшлося годных у сферах турызму, аказанні 
фізкультурнааздараўленчых паслуг і сярод фермерскіх гаспа
дарак.

 ЯК ГЭТА БЫЛО

У Беларусі падводзяць вынікі конкурсу 
“Лепшы прадпрымальнік 2010 года”. 
“Тут і цяпер” паспрабавала высветліць, ці 
патрэбен такі конкурс у цяперашніх няп-
ростых эканамічных умовах, якія бонусы 
ён дае і ці мяняецца пасля яго жыццё 
прадпрымальнікаў.

Дынаміка адказаў на пытанне: "Вы б пажадалі сваім 
дзецям заняцца прыватным бізнесам, звязаць сваё 
жыццё з прадпрымальніцтвам?", % 

Варыянт адказу 11'99 12'02 06'06 06'08 03'11

Так 38.1 46.4 46.8 32.6 53.8

Не 26.0 37.1 34.3 49.7 33.8

Цяжка адказаць/ 
Няма адказу 35.9 16.5 18.9 17.7 12.3

Культура

2002 ГОД
28 чэрвеня ў Мінску меў адбыцца кан

цэрт  нямецкіх  зорак  індастрыялметалу 
“Rammstein”. Аднак выступ сарваўся, як 
лічылася,  "з  палітычных  меркаванняў". 
Казалі нават, што напярэдадні 3 ліпе
ня  беларускія  (а  таксама  ўкраінскія) 
ўлады вырашылі абысціся без "падаз
роных" нямецкіх артыстаў. 

Цікава, што праз восем год выступ 
“Rammstein”  у  Мінску  паспрабаваў 
сарваць  старшыня  Грамадскага  са
вета  па  маральнасці  Мікалай  Чаргі
нец.  Ён  запатрабаваў  папярэдняга 
прагляду  выступу  гурта,  творчасць 
якога ахарактарызаваў як “непрыха
ваную  прапаганду  гомасексуалізму, 
мазахізму,  жорсткасці,  гвалту  і  не
прыстойнай лаянкі”. Ніякага прагля
ду ўрэшце не было, і канцэрт адбыў
ся ў запоўненай “МінскАрэне”.

 
2004

У  Мінску  адменены  канцэрт 
амерыканскага  дэзметалгурта 
“Cannibal Corpse”.  Паводле  слоў 
арганізатараў,  адмена  стала  вынікам  іні
цыятывы  добразычліўцаў,  якія  быццам 
бы  пераклалі  "чарнушныя",  гіпернату
ралістычныя тэксты песень металістаў ды 
даслалі іх у Міністэрства культуры.

2008
У красавіку быў скасаваны выступ па

пулярнага расійскага поп-дуэта "Тату" ў 
КЗ  "Мінск".  Прычым,  адбылося  гэта  ўжо 
пасля таго, як фанаты раскупілі ўсе квіткі. 
Расійскі  прамоўтар  заявіў,  што  прычына 
адмены  —  "немагчымасць  выбудаваць 
дзелавыя  адносіны  з  мясцовымі  прад
стаўнікамі".

У траўні таго ж года з прычыны скан
чэння тэрміну ліцэнзіі арганізатараў быў 
ануляваны  сталічны  канцэрт  "класікаў" 
рускага рокнролу гурта "Аліса".

У чэрвені ў Мінску мусіў выступіць ле
гендарны брытанскі хардрок гурт “Uriah 
Heep”.  Урэшце,  гастролі  па  краінах  СНД 
былі  адменены,  як  паведамілі  прэсе,  "па 
віне ўкраінскіх прамоўтараў". 

У  тым  жа  2008м  па  ўсім  Мінску  былі 
расклеены  афішы  з  анонсам  вераснёўс
кага  канцэрта  на  стадыёне  "Дынама"  па
пулярнага  нямецкага  эмагурта  “Tokio 

Hotel”.  Дзяўчыны,  што  адказвалі  па  кан
тактных  тэлефонах,  прапаноўвалі  квіткі 
па  цане  ад  20  да  35  долараў,  пакуль  не 
высветлілася, што гэта афёра — канцэрт 
насамрэч  не  планаваўся.  Злачынцы,  што 

абабралі немалую колькасць даверлівага 
люду, так і не былі знойдзены.

2009
20 красавіка  ў  Лядовым  палацы  на 

Прытыцкага ў Мінску не адбыўся канцэрт 
брытанскай  легенды  сусветнага  сімфа
блэкметалу  “Cradle of Filth”,  а  такса
ма  партугальцаў  “Moonspell”  і  фінскіх 
гуртоў  “Turisas”  і  “Dead Shape Figure”. 
Беларускія  мытнікі  5  гадзін  трымалі  на 
мяжы тры аўтобусы з музыкамі і 11 гадзін 
— аўтобус з апаратурай. Музыкі, якім усё 
ж пашэнціла пераадолець мяжу, спынілі
ся ў 153х кіламетрах ад Мінска. Не дача
каўшыся  абсталявання,  яны  вымушаны 
былі павярнуць назад, бо праз дзень у іх 
быў запланаваны выступ у Еўропе. 

Цікава, што яшчэ за тыдзень да мінска
га  канцэрта  ў  інтэрнэце  з'явілася  інфар
мацыя аб тым, што ён не адбудзецца, бо 
не ўзгоднены з МНС.

Праз чатыры дні пасля “Cradle of Filth” 
на крытай лядовай арэне ў Сілічах не ад
быўся  дэбютны  канцэрт  сусветнага  тура 
знакамітага  нямецкага  ды-джэя ATB 
(Андрэ Танебергера).  “Зза  гіганцкіх 

праблем  з  арганізатарамі  мы  не  можам 
правесці шоу, — напісаў музыка на сваім 
сайце. — У нас былі пэўныя дамоўленас
ці, якія арганізатары не выканалі”. 

2010
Летась буйных канцэртаў у Беларусі не 

зрывалі, але ж без скандалаў не абышло
ся.  На  цырымоніі  адкрыцця  XIX "Славян
скага  кірмашу  ў  Віцебску"  ў  ліку  іншых 
зорак  павінен  быў  выступаць  вядомы 
ізраільскі спявак Гарэль Скаат. Аднак за 

двое  сутак  да  выступлення  ізраіль
цяніна  ў  Віцебску  яго  прадстаўнікі 
атрымалі  ліст  ад  дырэктара  фесты
валю  Радзівона  Баса:  выступ  Скаата 
адменены  "ў  сувязі  са  скарачэннем 
фармату канцэртаў". 

У  знак  пратэсту  супраць  "неаб
грунтаванай,  раптоўнай  адмены  вы
ступу” тагачасны амбасадар Ізраіля ў 
Беларусі Эдзі Шапіра адмовіўся пры
сутнічаць  на  цырымоніі  адкрыцця 
фестывалю, накіраваўшы адпаведны 
зварот  старшыні  Віцебскага  аблвы
канкама Аляксандру Косінцу.

У Міністэрстве культуры Беларусі 
запэўнілі,  што  "ніякай  праблемы 
няма"  і  выступ  ізраільцяніна,  на
роўні  з  некалькім  іншымі  выканаў
цамі,  быў  скасаваны  зза  часовага 
абмежавання  тэлетрансляцыі.  Тым 
не  менш  ізраільскія  дыпламатыч

ныя  крыніцы  выказалі  меркаванне,  што 
адмена ўдзелу Скаата ў Віцебску — палі
тычнае  рашэнне,  прынятае  праз  нежа
данне ўлад Беларусі сапсаваць адносіны 
з арабскімі краінамі.

МІХАСЬ ДЭМСКІ

ЯКІЯ ЗАМЕЖНЫЯ КАНЦЭРТЫ АДМЯНІЛІ 
Ў БЕЛАРУСІ ЗА АПОШНІЯ 10 ГОД?

Больш за месяц мінула пасля з’яўлення ў сеціве гэтак званага чорнага спіса непажа-
даных для ўлад дзеячаў культуры. Выказваючы салідарнасць з забароненымі музы-
камі, літаратарамі і акцёрамі, “Тут і цяпер” працягвае “раскручваць” тэму культуры і 
цэнзуры. Сёння прыгадваем, канцэрты якіх замежных артыстаў зрываліся ў Беларусі 
за апошняе дзесяцігоддзе і чаму. 

Нагадаем, што 2 сакавіка Байнэт 
скаланула выкладзеная на “Фэйс-
бук” копія "Спіса дзеячаў мастацтва 
і творчых калектываў".  Паведамля
лася,  што  нібыта  ўсе,  хто  пералічаны  ў 
гэтым “дакуменце без выхадных даных і 
подпісаў”, павінны быць аддадзены ана
феме ў найбуйнейшых СМІ краіны.

У  спісе  пералічаны  вядомыя  музыкі, 
літаратары,  акцёры.  Прычым  не  толькі 
беларускія,  але  і  расійскія,  еўрапейскія 
ды  амерыканскія  славутасці,  якія  вы
казалі  пратэст  супраць  рэпрэсій  з  боку 
ўлад  Беларусі  да  прадстаўнікоў  апазі
цыі  і  грамадзянскай  супольнасці  пасля 
прэзідэнцкіх выбараў2010.

Улады Беларусі абвяргаюць існаванне 
чорнага  спіса,  аднак  супрацоўнікі  СМІ  ў 
неафіцыйных  размовах  пацвярджаюць, 
што  ён  ёсць  і  дзейнічае.  Песні  пазнача
ных  гуртоў  не  гучаць  у  эфіры  ФМстан
цый. За гэты час таксама было адменена, 
прынамсі, сем іхніх канцэртаў.

 ЧОРНЫ СПІС-2011

Асобных  чыноўнікаў раздражняла 
і раздражняенават эмблема “Рам-
штайна” 

З жыцця рэгіёнаў

У Клімавіцкім раёне збіраюц-
ца ўкараняць інавацыйную 
пляцоўку па абмене досведам 
рэалізацыі дзяржаўнай ма-
ладзёжнай палітыкі. На думку 
стваральнікаў, у гэтым ёсць 
пэўны сэнс.

Інакш у раённай газеце не пра
гучала б наступнае сцвярджэнне: 
2011 год стане знакавым для мо
ладзі  Клімаўшчыны.  Відавочна, 
што ў дадзеным выпадку на ўвазе 
маюцца  не  грашовыя,  дарожныя 
альбо  ўзнагароджвальныя  знакі. 
Аб чым жа ідзе размова?

Мяркуецца, што пляцоўка будзе адкры
та для ідэолагаў і спецыялістаў, якія працу
юць з моладдзю. З гэтай жа мэтай у мінулым 
годзе пры райвыканкаме быў арганізаваны 
адпаведны каардынацыйны савет па рабо
це з моладдзю. Паводле справаздач, на “ра
хунку”  савета  —  стварэнне  маладзёжных 
добраахвотных  дружын,  студатрадаўскі 
рух,  заахвочванне  ганаровымі  граматамі 
і  прэміямі  маладых  спецыялістаў.  Усё  гэта 
вельмі  нагадвае  камсамол  савецкіх  часоў, 
які займаўся тым жа самым, але без сучас
ных тэрміналагічных новаўвядзенняў накш
талт інавацый ды маніторынгаў.

“Выпрацоўка “ідэйнага імунітэту” 
можа адбывацца настолькі 

прамалінейна, што іншым разам 
нагадвае замбіраванне”.

Дададзім, што аналагічныя пляцоўкі ства
раюцца і ў іншых раёнах вобласці. Неабход
насць іх стварэння абгрунтавалі без залішніх 
слоўных  выкрутасаў  —  яны  з’явяцца  “для 
абмену  досведам  ідэалагічнай  работы”. 

Кіраўнік упраўлення ідэалагічнай работы аб
лвыканкама Валерый  Ільянкоў патлумачыў, 
што “давядзецца пераканаць жыхароў у не
абходнасці працаваць узмоцнена, ва ўнісон 
з кіраўніцтвам краіны”. А для таго, каб пера
конванне было больш выніковым, у воблас
ці  запланавана  адкрыць  пяць  пляцовак:  па 
патрыятычнай рабоце з насельніцтвам — у 
Быхаўскім  раёне,  па  прапагандзе  здарова
га ладу жыцця — у Горацкім, па рэалізацыі 
дзяржаўнай  маладзёжнай  палітыкі  —  у 
Глускім і Клімавіцкім, па метадалогіі правяд
зення грамадскапалітычных кампаній і ме
рапрыемстваў — у Шклоўскім.

Як лічыць абласны ідэолаг, “задача люд
зей,  якія  працуюць  з  чалавекам,  асабліва 
маладым, — дапамагчы вылучыць у інфар
мацыйным  патоку  галоўнае,  адкінуць 
чужыя ідэі, сфарміраваць імунітэт супраць 
негатыўных  з’яў”.  Як  гэта  ажыццяўляецца 
ў рэальнасці, мы ўсе цудоўна ведаем. Вы
працоўка “ідэйнага  імунітэту” можа адбы
вацца настолькі прамалінейна, што іншым 
разам нагадвае замбіраванне. 

ЦІМУР НЯЗВАНАЎ

У Карэлічах толькі адзін жыхар хоча, 
каб яго дзіця вучылі па-беларуску. У 
карэліцкіх школах супакоілі — напе-
радзе бацькоўскія сходы.

У рэдакцыю «Нашай Нівы» патэлефана
ваў жыхар Карэліч Андрэй Чачотка. Ён рас
казаў, што адзіны з бацькоў падаў заяву на 
беларускамоўнае навучанне свайго дзіця
ці. Па яго словах, у іх садку набіраліся дзве 
групы  будучых  першакласнікаў.  Такая  ж 
самая карціна была і 5 гадоў назад, калі ў 
школу  збіралася  старэйшая  дачка  Чачот
каў. Андрэй мяркуе, што праблема, магчы
ма, у саміх бацьках. “Самі размаўляюць на 

“трасянцы”, а як даходзіць да размовы пра 
беларускамоўнае  навучанне,  то  пытаюц
ца: “Навошта гэта трэба?”.

У  Карэлічах,  дзе  пражываюць  каля  7 
000 чалавек, дзейнічаюць гімназія і сярэд
няя  школа.  У  гімназіі  карэспандэнту  «НН» 
паведамілі, што на наступным тыдні, у па
нядзелак і аўторак, пройдуць бацькоўскія 
сходы, на якіх будзе разглядацца і пытанне 
набору  ў  беларускамоўныя  класы.  У  ад
міністрацыі школы запэўнілі, што зацікаў
лены ў тым, каб беларускамоўныя класы ў 
Карэлічах былі. 

СЯМЁН ПЕЧАНКО, NN.BY

У ЗОНУ  
ДАЗВОЛ УЖО НЕ 

ПАТРЭБЕН
Адзначым, што выпадак з Клімаві

чамі  не  адзіны.  Каб  зразумець  сітуа
цыю,  прапаноўваем  для  азнаямлен
ня вельмі характэрныя лічбы. У 1986 
годзе,  па  афіцыйных  даных,  пад  за
бруджанне  цэзіем137  падпала  23% 
тэрыторыі Беларусі, або 46 тыс. кв.км, 
а  на  сёння  радыеактыўная  плошча 
паменшылася ў 1,6 разу і складае ўжо 
14,5%  (30,1  тыс.  кв.км.).  Напрыклад, 
у  лютым  мінулага  года  рашэннем 
урада  агульная  колькасць  забруджа
ных  населеных  пунктаў  скарацілася 
на  211  адзінак  у  параўнанні  з  анала
гічным  спісам  пяцігадовай  даўніны. 
Няўжо радыяцыя знікае такімі хуткімі 
тэмпамі?

Гэтае  пытанне  становіцца  яшчэ 
больш  актуальным,  калі  даведва
ешся,  што  на  “чыстых”  тэрыторыях 
паранейшаму  забаронена  займац
ца  сельскагаспадарчымі  работамі, 
збіраць грыбы, ягады, лекавую і тэх
нічную  сыравіну.  Цяпер  клімавіцкія 
жыхары  могуць  наведваць  зону  без 
папярэдняга  дазволу,  бо  кантроль
напрапускны  рэжым  адменены. 
Аднак  з  якімі  мэтамі,  незразумела. 
Былыя  вёскі  Дзеражня,  Кашаноўка, 
Гарадзешна,  Ігнатаўка  і  іншыя даўно 
адселены  ды  пахаваны.  Напрошва
ецца выснова, што дзяржава проста 
вырашыла  сэканоміць  сродкі,  якія 
выдаткоўваліся  на  ахову  радыяцый
ных тэрыторый.

Дэпартамент па ліквідацыі наступс
тваў катастрофы на ЧАЭС сваім леташ
нім рашэннем перадаў частку плошчы 
адселеных  паселішчаў  Клімавіцкаму 
лясгасу. Меркавалася, што лясгас пач
не  зарабляць  вялікія  грошы  на  экс
парце  драўніны  і  прадукцыі  з  яе,  не 
гаворачы  пра  “ўнутраныя  пастаўкі”. 
Але  ці  ёсць  перспектывы  ў  выка
рыстанні  драўніны  з  радыеактыўных 
лясоў?  Вядомы  беларускі  навуковец  і 
спецыяліст па чарнобыльскай прабле
матыцы  Іван Нікітчанка называў такія 
спадзяванні  несур’ёзнымі.  Па  ягоных 
меркаваннях,  гэтыя  намеры  нельга 
будзе рэалізаваць нават праз дзясяткі 
гадоў. 

 ІВАН МУРАШКА

Летась у Клімавіцкім раёне, што 
на Магілёўшчыне, быў скасаваны 
кантрольна-прапускны рэжым на 
тэрыторыі шасці адселеных з-за ра-
дыяцыйнага забруджання паселіш-
чаў. Улады спасылаюцца на тое, што 
ўзровень радыяцыі на гэтых землях 
зменшыўся.

ТОЛЬКІ АДЗІН…

“КАМСАМОЛЬСКАЯ” 
ПЛЯЦОЎКА?

Прыблізна так, з камсамольскім імпэ-
там, падыходзяць да моладзі і цяпер

Апошняя паласа

Заснавальнік ТАА “Тут і цяпер”

Галоўны рэдактор А. Уласаў (email: info@svabodaby.net)

Адрас г. Мінск, вул. Касцюшкі, 18

Падпісана ў друк 22:45 21.04.11

Тыраж 299 экзэмпляраў

8 10 370 672 829 35 
Каб аформіць падпіску “Тут і цяпер”  
трэба адправіць смс са сваім адрасам на гэты нумар

падпіска на газету “Тут і цяпер” - БЯСПЛАТНАЯ

Перыядычна перагорт-
ваю (па звычцы былога 
супрацоўніка бібліятэкі) 
старыя нумары газет з 
новага перыяду нашай 
гісторыі. Вось патрапілі 
на вочы некалькі нума-
роў “Народнай волі”, у 
якіх на пачатку атры-
мання нашай краінай 
суверэнітэту былі надру-
каваны спісы ўраджэнцаў 
Беларусі, рэпрэсаваных у 
сталінскія часы ў Мур-
манскай вобласці. 
…УСЯ ГЕАГРАФІЯ  
БЕЛАРУСІ

Гэтыя  даныя  з’явіліся  дзя
куючы  намаганням  канды-
дата гістарычных навук 
Станіслава Дашчынскага, 
які ўратаваў з цемры забыцця 
імёны і прозвішчы нашых зем
лякоў.

Яму,  а  таксама  рэдакцыі 
“Народнай  волі”  ў  дадзеным 
выпадку  і  іншым  недзяржаў
ным  (у  асноўным,  на  жаль) 
выданням варта падзякаваць 
за працу, накіраваную на па
чатак  духоўнага  ачышчэння 
народнай  памяці.  Менавіта 
на  пачатак,  бо  без  удзелу  ў 
гэтым усіх дзяржаўных струк
тур  і  інстытутаў,  а  найперш 
такіх ведамстваў, якія апяку
юцца  асветай  і  культурай,  і 
такіх  “недзяржаўных”  інсты
тутаў  як  царква  і  касцёл,  не
магчыма дамагчыся сапраўд
нага  маральнага  ачышчэння 
грамадства.  Тут  шмат  працы 
ўсім. І чым далей гэта адклад

ваецца  (а  ўражанне  такое, 
што  нібыта  грамадства  ця
пер сапраўды ўзяло таймаўт 
у рабоце па самаачышчэнні і 
самаўдасканаленні),  тым  да
лей  адсоўваецца  і  надзея  на 
ўсталяванне  ў  краіне  закон
насці і дэмакратыі.

Што  асабліва  ўражвае, 
калі чытаеш звесткі пра загі
нуўшых людзей, дык гэта тое, 
што  ў  спісах  уся  геаграфія 
Беларусі.  Знайшлася  згад
ка  і  пра  жыхароў  маёй  Клі
маўшчыны. Вось, напрыклад, 
Галкоўскі  Аляксандр  Емяль
янавіч.  Нарадзіўся  ў  1909 
годзе  ў  вёсцы  Судзілы,  на 
момант  арышту  пражываў  у 
горадзе  Кіраўску  Мурманс
кай  вобласці.  Што  небяспеч
нага  для  ўлады  і  краіны  мог 
зрабіць  гэты  беларус,  які  не 
займаў  кіруючых  пасад,  не 
ведаў  дзяржаўных  таямніц  і 
сакрэтаў,  бо  працаваў  звы
чайным  слесарам  на  камбі
наце?  За  што  расстралялі 
маладога  хлопца,  якому  не 

было  яшчэ  і  30  гадоў?..  Ды 
патрапіў  чалавек,  што  тады 
не  было  рэдкасцю,  пад  ней
кую  кампанію  вынішчэння 
“варожых настрояў”. 

А ЯНЫ І ЁСЦЬ НАРОД
…Пасля першых гадоў рэа

білітацыі  нявінна  асуджаных 
(сярэдзіна 50—60 гг. мінулага 
стагоддзя)  гэты  працэс  хутка 
спыніўся.  А  ў  перыяд  з  1971 
па 1988 год было рэабілітава
на  нявінна  асуджаных  і  пака
раных  усяго  каля  трох  тысяч 
чалавек. Многія так і засталіся 
ў  ліку  “ворагаў  народа”.  Але 
ж  гэта  яны  і  былі  народам  — 
сяляне,  рабочыя,  служачыя, 
настаўнікі,  студэнты,  докта
ры.  Вось  як  нашы  клімавіцкія 
Галкоўскія.  Некалькі  пацяр
пеўшых  у  сталінскія  часы 
Галкоўскіх  названы  ў  гісторы
кадакументальнай  хроніцы 
Клімавіцкага  раёна  —  у  кнізе 
“Памяць”.  Яна  выйшла  на  па
чатку  90х  гадоў  і  больш,  на 
жаль,  не  перавыдавалася.  У 

раздзеле  “Вернутыя  імёны”, 
прысвечаным  памяці  рэпрэ
саваных  клімавіцкіх  жыхароў, 
змешчаны  спіс  загінуўшых  і 
пацярпеўшых  ад  палітычных 
рэпрэсій.  Гэты  пералік  імё
наў  займае  ажно  32  старонкі. 
Сярод  прозвішчаў  шмат  Гал
коўскіх:  А.Я.Галкоўскі  —  кал
гаснік, Д.В.Галкоўскі — земля
роб, К.В.Галкоўскі — настаўнік, 
П.М.Галкоўскі  —  настаўнік, 
С.Л.Галкоўскі — калгаснік.

З  гэтых  пяці  Галкоўскіх 
адзін  быў  расстраляны,  два 
атрымалі  па  10  гадоў  зняво
лення,  астатнія  прайшлі  праз 
арышт і высылку з Беларусі. 

Такі лёс людзей, ад якіх сён
ня  засталося  толькі  некалькі 
старонак  сціплага  тэксту  з  іх 
імёнамі  і  прозвішчамі.  Жудас
на,  як  падумаеш,  што  і  ў  наш 
час  (не  так  жорстка,  на  шчас
це)  пакутуюць  сумленныя 
людзі, віна якіх таксама толькі 
ў тым, што яны маюць уласныя 
погляды на сітуацыю ў краіне і 
на вектар яе развіцця.

На жаль, усё яшчэ актуаль
ная ў нас нецярпімасць улады 
да ўсяго таго, што не супадае 
з  яе  ўяўленнямі  пра  “адзіна 
правільныя  паводзіны”  і  “ад
зіна  правільныя  рашэнні”  па 
любым пытанні. 

АРКАДЗЬ КАЛОССЕЎ

САМОТНАЕ  ДЭЖАВЮ

Дэжавю (у перакладзе 
з французскай мовы - ужо 
бачанае) - псіхічнае стан, 
пры якім чалавек адчувае, 
што ён калі-то ўжо быў у 
падобнай сітуацыі, аднак 
гэта пачуццё не звязваец-
ца з вызначаным моман-
там мінулага, а адносіцца 
да «мінулага наогул».

 ДА ВЕДАМА

Мурманская вобласць стала апошнім прытулкам для многіх 
беларусаў


